
1. Formáli  
 
Markmið starfsáætlunar er að gera skólaþróun leikskólans markvissari með markmiðum og 

umbótamiðuðu innra mati. Ákveðnar leiðir eru farnar til að ná þeim markmiðum og áherslum sem 

settar eru hverju sinni, með hliðsjón af aðalnámskrá, námskrá leikskóla Kópavogs og skólanámskrá 

leikskólans. Starfsáætlun veitir starfsfólki, forráðamönnum og rekstraraðilum upplýsingar um 

starfsemi leikskólans. Fjallað er um hvernig faglegt starf gengur fyrir sig, hvernig það gekk á 

síðastliðnu ári og hvernig unnið verður að umbótum. 

Foreldraráð leikskólans gefur umsögn með starfsáætluninni sem síðan fer til samþykktar hjá 

leikskólanefnd Kópavogs. Ítarlegri upplýsingar um leikskólann, stefnu hans, dagskipulag, 

foreldrasamstarf og fleira má finna í skólanámskrá og á heimasíðu leikskólans.  

 

2. Inngangur  
 

Starf síðasta skólaárs gekk vel. Ýmsar áskoranir settu svip sinn á skólastarfið en helst má nefna tíð 

veikindi tengdum eftirstöðvum af Covid-19 og verkfall starfsmanna í SFK á vormánuðum en þær voru 

leystar fagmannlega og á lausnarmiðaðan hátt af stjórnunarteyminu og starfsfólki skólans.  

Arnarsmári varð Réttindaskóli Unicef í nóvember2022 og vinnur nú samkvæmt því ásamt fjórum 

öðrum skólum í Kópavogi.  

Arnarsmári lauk Erasmus+ verkefni sem heitir „The power of reading“ og var samvinnuverkefni 6 

Evrópulanda. Samhliða því var gefin út bók með afrakstrinum sem bæði var prentuð og birt á netinu.  

Þetta skólaárið verður lögð áhersla á að vinna áfram með réttindi barna og Barnasáttmálann, 

Uppbyggingarstefnuna, Lubba og Blæ. Uppbyggingastefnan á stóran sess í skólastarfinu og litar allt 

starf og samskipti milli starfsfólk og barna. Lögð er áhersla á fræðslu í formi námskeiða og fræðslu- og 

spjallmorgna fyrir starfsfólk. Sótt var um nýtt Erasmus verkefni í samvinnu við Belgíu og Eistland um 

sjálfbærnimenntun barna og verður spennandi að sjá hvort það gengur eftir.  

 

 

3. Leiðarljós leikskólans Arnarsmára 

 

Í Arnarsmára er markvisst unnið með einkunnarorð skólans sem eru frumkvæði, vinátta og gleði. 

Frumkvæði í hugsun, leik og starfi með því að ýta undir skapandi hugsun og sjálfshjálp barnanna, þau 

leiti sjálf lausna í verkefnum og leysi deilur á jákvæðan hátt. 

Vinátta, þá er átt við vinsemd, vera vingjarnlegur, samkennd, samvinnu og samhjálp og er markmiðið 

að kenna börnunum að laða fram hjá þeim þessa þætti. 

Gleði, með því að ýta undir frumkvæði og vináttu og með því að hafa skýrar reglur þ.e. aga, þá verða 

börnin örugg um sig, það þýðir vellíðan og ánægju.  

Skólastarfið  
Leikskólinn er fyrir öll börn á leikskólaaldri með mismunandi atgervi og frá ólíkum menningarheimum 

og er talinn ávinningur fyrir alla að eiga þar fjölbreytt samfélag. Áhersla er á vellíðan barna og starf 

sem kemur þeim til góða og leiðir til aukins vaxtar og þroska. Leikurinn er kjarni uppeldisstarfsins, 

náms- og þroskaleið barna.  

Námskrá – stefna – uppeldislegar áherslur 
Í Arnarsmára er starfað samkvæmt lögum um leikskóla, aðalnámskrá leikskóla og skólanámskrá 

leikskólans. Leikskólinn er fyrir öll börn á leikskólaaldri með mismunandi atgervi og frá ólíkum 

menningarheimum og er talinn ávinningur fyrir alla að eiga þar fjölbreytt samfélag. Áhersla er á 

vellíðan barna og starf sem kemur þeim til góða og leiðir til aukins vaxtar og þroska. Leikurinn er 

kjarni uppeldisstarfsins, náms- og þroskaleið barna og notaðar eru fjölbreyttar kennsluaðferðir. 

Lýðræði og jafnrétti 

Markmið með lýðræði í leikskólastarfi er að fá barnið til að hafa áhrif á starfið, það finni að á það sé 

hlustað, læri að bera ábyrgð á sjálfu sér og öðlist samkennd. Markmið jafnréttismenntunar er að 

skapa tækifæri fyrir alla til að þroskast á eigin forsendum, rækta hæfileika sína og lifa ábyrgu lífi í 

frjálsu samfélagi í anda skilnings, friðar, umburðarlyndis, víðsýni og jafnréttis. Lýðræðisleg 

vinnubrögð og sveigjanlegt skipulag ýtir undir afslappaðra andrúmsloft og meiri gleði. Arnarsmári 

varð réttindaskóli Unicef í nóvember 2022 og lögð er áhersla á að börn læri um réttindi sín. 

Heilbrigði og vellíðan 

Í leikskóla læra börn um og tileinka sér heilbrigða lífshætti. Hreyfing og vellíðan hafa jákvæð áhrif á 

samskipti barna, umgengni þeirra við umhverfi sitt og hæfni þeirra til að takast á við daglegt 

líf. Umhyggja skipar stóran sess í starfi leikskóla og mikilvægt er að mynda góð og náin tengsl við 

börnin. Arnarsmári er heilsueflandi leikskóli í samvinnu Landlæknisembættið. 

• Áhersla er á hollt og næringarríkt fæði.  

• Útivera er að minnsta kosti einu sinni á dag.   

• Farið er í vettvangsferðir að minnsta kosti einu sinni í viku.   

• Markviss hreyfing er einu sinni í viku fyrir hvern hóp.   

• Áhersla er á góðar hreinlætisvenjur. 

• Blær – vináttuverkefni Barnaheilla 

•  

Sköpun og menning 

Barnamenning er samofin öllu starfi leikskólans og tengist leik barna, 

lýðræði, skapandi starfi og þjóðmenningu. Sköpun í leikskóla á fyrst og 

fremst að beinast að sköpunarferlinu, gleðinni, tjáningunni, könnuninni 

og náminu sem á sér stað þegar hugmyndir, tilfinningar og ímyndun fær 

að njóta sín. 

• Lesið og sungið er á hverjum degi.   

• Þulur, vísur og frásagnir eru notaðar í starfinu með börnunum.   

• Hljóðfæri eru til staðar sem hægt er að nýta.   

• Fjölbreyttur efniviður er til í myndsköpun.   

• Íslenskri menningu er viðhaldið með fjölbreyttum hætti og er ríkur þáttur í skólastarfinu 

• Arnarsmári er Sólblómaleikskóli með styrktarbarn í Afríku 

Sjálfbærni og vísindi 

Markmið með sjálfbærni er að börn og starfsfólk geri sér grein fyrir því að þau vistspor sem sérhver 

einstaklingur skilur eftir sig skiptir máli í nútíð og um alla framtíð. Hlutverk leikskóla er að styðja við 

fróðleiksþorsta barna og átta sig á hvernig þau hugsa og skilja hlutina. Lýðheilsa þar sem hver 

einstaklingur ber ábyrgð á sjálfum sér og sinni heilsu er hluti af sjálfbærni. Mikilvægt er að kenna 

börnum að bera virðingu fyrir umhverfi sínu og náttúru og skapa þeim tækifæri til að upplifa og njóta. 

Jafnframt ber að ýta undir vísindalega hugsun og aðstoða börn við að sjá tengsl, orsök og afleiðingu 

og styrkja skilning þeirra á hugmyndum og hugtökum. Umhverfisnefnd er starfandi við skólann. 

 
• Börnin fá tækifæri og hvatningu til sjálfshjálpar.   

• Leikskólinn leggur áherslu á umhverfismennt og endurvinnslu.   

• Verðlaus efniviður er flokkaður og nýttur.   

• Vel er hugsað um leikskólann úti og inni.   

• Frágangur og snyrtimennska eru í fyrirrúmi.  

• Stærðfræðidagurinn mikli er 1x á skólaári 

 

 

 

Læsi og samskipti 

Læsi í leikskóla felur í sér að búa yfir þekkingu, leikni og hæfni til að lesa í umhverfi sitt og tjá upplifun 

sína, tilfinningar og skoðanir á fjölbreyttan hátt. Börn þurfa að kynnast tungumálinu og möguleikum 

þess sem og öðlast skilning á að ritað mál og tákn hafi merkingu. Í leikskóla ber að skapa aðstæður til 

að eiga jákvæð og uppbyggileg samskipti í barnahópnum og gefa börnum tækifæri til að endurskapa 

upplifun sína og reynslu í leik og starfi. 

 
• Áhersla er á jákvæð og uppbyggileg samskipti í öllu skólastarfinu.  

• Ritmál er sýnilegt.   

• Unnið með Lubba og málhljóðin á öllum deildum 

• Leikefni er merkt.   

• Vinafundur og samveru-og söngstundir eru daglega.   

• Málörvunarverkefni eru fyrir alla aldurshópa.  

• Leikskólinn hefur sett sér læsisstefnu.   

• Lestrarátak er 2x á ári, einn mánuð í senn. 

• Stóri læsisdagurinn 1x á ári 

Uppbygging sjálfsaga – Uppeldi til ábyrgðar er uppeldisstefna sem starfað er eftir í Arnarsmára. 

Þessi stefna hefur mikinn samhljóm við starfið í skólanum og hafa allflestir kennarar skólans farið á 

námskeið í þessum fræðum. 

Stefnan miðar að því að kenna börnum sjálfsstjórn og sjálfsaga, að 

taka ábyrgð á eigin orðum og gerðum og ekki síst að börnin læri af 

mistökum í samskiptum og nái að vaxa af þeim. Að skapa aðstæður 

til að leiðrétta mistök sín og gera betur og snúa aftur til hópsins 

hugdjarfari en fyrr. 

Fræðslumorgnar og spjallmorgnar um uppbyggingastefnuna eru á 

6-8 vikna fresti allt skólaárið.  

 

Dyggðir  
Í Arnarsmára iðka börn og kennarar dyggðir og tekin er fyrir ein dyggð á u.þ.b. 6 vikna fresti og lögð 

sérstök áhersla á hana. Dyggðirnar eru: Iðjusemi, tillitssemi, heiðarleiki, agi og hlýðni, virðing, kurteisi 

og fyrirgefning.  

Arnarsmárasólin inniheldur frumkvæði, vináttu og gleði og sendir frá sér geisla sem hver um sig er ein 

dyggð. Þegar byrjað er á nýrri dyggð er geisla þeirra dyggðar snúið við og þegar skólaárinu lýkur hefur 

öllum geislunum verið snúið við.  

 

 

 

 

 

 

 

 
 

4. Mat á skólastarfi  

 

Innra mat leikskólans 
Innra mat er byggt á viðmiðum sem eru sett fram í aðalnámskrá, skólanámskrá leikskólans og 

starfsáætlun. Það veitir upplýsingar um starfshætti, stuðlar að umbótum og auknum gæðum. Matið á 

að tryggja að starfsemi leikskóla sé í samræmi við ákvæði laga, reglugerða og aðalnámskrá leikskóla. 

Áherslur í mati á starfsemi leikskólans Arnarsmára eru á stöðu, framförum og líðan barna, markmið 

og stefnu skólans, stjórnun og vellíðan starfsfólks og viðhorf foreldra. Leikskólastjóri ber ábyrgð á 

innra mati, matsteymi leikskólans sér um skipulagningu, gerð matsáætlunar og framkvæmd matsins 

en matið er samvinnuverkefni allra starfsmanna. Í matsáætlun eru skilgreindir þættir sem meta skal á 

hverju skólaári, þættir sem skoðast sjaldnar s.s. annað, þriðja og fjórða hvert ár ásamt fyrirfram 

ákveðnum þáttum um grunnþætti menntunar. Búið er að útbúa matslista sem meta allt starf innan  

námssviðanna og er eitt námssvið metið á hverju ári þannig að fjórða hvert ár er hvert þeirra tekið 

fyrir. Námssviðin eru; heilbrigði og vellíðan, sköpun og menning, sjálfbærni og vísindi og læsi og 

samskipti.  

Mat á að beina sjónum að áhuga barna, getu þeirra, hæfni og styrk sem þau sýna á ólíkan hátt.  

Mat á að vera einstaklingsmiðað og til þess gert að efla hvert barn.  

Á grundvelli matsins skal veita hverju og einu barni námstækifæri og stuðning við hæfi svo að þau 

geti tekið virkan þátt í leik og starfi. Forðast skal að nota mat í þeim tilgangi að bera saman hæfni 

barna á afmörkuðum sviðum, flokka þau eftir getu eða leita eftir því sem þau geta ekki. 

Ýmsar matsaðferðir eru notaðar hjá leikskólum Kópavogs s.s. spurningalistar, kannanir, mat frá 

utanaðkomandi eftirlitsaðilum, viðtöl og fleira. 

 

 

Matsþættir 
2021-
2022 

2022-
2023 

2023-
2024 

2024-
2025 

Stjórnun 
Stjórnandinn sem faglegur leiðtogi  x  x 

Stjórnun skólans og daglegur rekstur  x  x 

Faglegt samstarf x  x x 

Leikskólaþróun og símenntun  x  x 

Skólanámskrá, starfsáætlun, áætlanir og 
verklagsreglur 

x x x x 

Uppeldis- og menntastarf 
Skipulag náms og námsaðstæður x x x x 

Uppeldi, menntun og starfshættir x x x x 

Leikur og nám – lýðræði, jafnrétti og þátttaka  x  x 

Námssvið leikskólans x x x x 

Leikskóli margbreytileikans x  x  

Mat á námi og velferð barna x x x x 

Mannauður 
Hlutverk leikskólakennara x  x  

Fagmennska starfsfólks x  x  

Starfsánægja x  x  

Leikskólabragur 
Viðmót og menning  x  x 

Velferð og líðan barna x x x x 

Þátttaka foreldra í leikskólastarfi  x  x 

Viðhorf foreldra  x  x 

Innra mat 
Skipulag og viðfangsefni x  x  

Gagnaöflun og vinnubrögð x  x  

Opinber birting og umræður x  x  

Innra mat 2022-2023 
 

Skólaárið 2022-2023 var eftirfarandi metið: 

• Áhættumat frá Vinnueftirliti framkvæmt 

• Áfallaáætlun skólans endurmetin 

• Námsskrá leikskólans var endurskoðuð og uppfærð. Verður birt á haustmánuðum 

• Námssviðið Heilbrigði og vellíðan endurmetið af deildum 

• Mat barna rýnihópur 

• Móttökuáætlun nýrra starfsmanna og starfsmannastefna metin að hluta 

• Gæðahandbók – vinnulýsingar endurmetnar 

 

Þroski barnanna er einnig metinn og til þess notaðar eftirfarandi skimanir og próf:  

• Hljóm-2 sem er aldursbundið íslenskt próftæki í leikjaformi og kannar hljóðkerfisvitund fimm 

ára barna.   

• EFI-2 er málþroskaskimun, sem kannar málskilning og tjáningarfærni barna á fjórða 

aldursári.   

• TRAS er skráningarlisti til að fylgjast með málþroska tveggja til fimm ára barna 

• Gátlistar árganga frá Arnarsmára 

• Námssögur er aðferð til að meta styrkleika, upplifun og námsferil barna. Skráðar eru 

einskonar örsögur hvers barns fyrir sig. Aðferðin skiptist í fjóra þætti; skráningu, ígrundun, 

greiningu og nýtingu. Í skráningunni er hægt að gera myndbandsupptöku, taka myndir, skrifa 

niður hvað barn gerir í ákveðinni stund og margt fleira. Eftir skráninguna er hún nýtt til að 

ígrunda og ræða það sem átti sér stað til að fá sjónarhorn frá fleiri en einum varðandi 

innihald skráningarinnar. Í lokin er svo ákveðið hvernig nýta eigi þær upplýsingar sem fengist 

hafa út úr skráningunum til úrbóta og þær framkvæmdar. 

 

Námssviðið Heilbrigði og vellíðan 
Mat á námssviðinu Heilbrigði og Vellíðan sýndi að almennt eru kennarar ánægðir með starfið og 

vinnubrögð með börnunum og telja mikinn samhljóm í því sem gert í samanburði við gátlista. Það 

sem helst var nefnt að megi skerpa á er að gefa oftar tækifæri til slökunar, að börnin fái að vera 

lengur í hvíldinni kjósi þau það og  að andrúmsloft sé rólegt á matmálstímum.  

 

Starfsmannasamtöl 
Starfsmannasamtöl voru tekin á vormánuðum. Notaðir voru nýir spurningalistar frá Mannauðsdeild 

Kópavogs. Langflestum líður vel í vinnunni en þó tala margir um að veturinn hafi verið þungur. Álag 

hefur aukist á deildastjóra með fleiri verkefnum og meiri skriffinnsku. Í samtölum við marga var talað 

um að létta megi dagskipulagið, við erum með mjög marga bolta á lofti enda mikið faglegt starf í 

húsinu. Það sem oftast er nefnt sem ábótavant er að deildafundir falla niður eða eru ekki. Þegar spurt 

var um vinnuaðstöðu og aðbúnað nefna margir salernis- og skiptiaðstöðu barna slæma.  

Ytra mat  
 

 
Heilbrigðiseftirlitið heimsótti Arnarsmára og sendi skýrslu með nokkrum athugasemdum. Þær 
úrbætur sem við gerðum má sjá í kafla um endurbætur á húsnæði.  
 
Skólapúlsinn lagði fyrir viðhorfskönnun meðal foreldra  og fór hún fram í mars 2023. Svarhlutfall var 

81,3%. Í nánast öllum flokkum er Arnarsmára yfir landsmeðaltali og er að bæta sig á milli kannanna. 

Þar sem spurt er um Samskipti við foreldra erum við í þrem spurningum af sex marktækt fyrir ofan 

aðra skóla og kemur sá hluti könnunar sérlega vel út. Það sama á við um Daglegt leikskólastarf þar 

sem spurt er um ánægju með leikskólann, stjórnun og húsnæði/aðstöðu en þar erum við marktækt 

fyrir ofan landið í þremur spurningum af sex. Flutningur milli skólastiga er sá þáttur sem ítrekað 

kemur ekki vel út en þar er spurt um hvort foreldrar fái að vera virkir þátttakendur í undirbúningi að 

flutningi á milli skólastiga. Þar finnst okkur erfitt að átta okkur á því hvað veldur þar sem grunnskólinn 

og leikskólinn hafa skipulagt heimsóknir sín á milli en síðan er foreldrum boðið í grunnskólann á hans 

vegum. Við höfum sent Skólapúlsinum athugasemd um þessa spurningu og orðalag og var vel tekið í 

að endurskoða hana. 

 

 

Umbótaáætlun 
Umbótaáætlun byggir á niðurstöðu mats og er árangur umbóta metinn formlega og sem hluti af innra 

og ytra mati skólans. Gagna er aflað á fjölbreyttan hátt frá öllum þeim hópum sem koma að 

skólastarfinu, börnum, foreldrum og starfsfólki. Viðhorfskannanir, skimanir, ferilmöppur, sjálfsmat 

deilda, samræmd matsblöð leikskóla Kópavogs um námssvið leikskólans og markvissar umræður 

starfsfólks um starfið eru dæmi um þau gögn sem notuð eru við gerð mats- og umbótaáætlana.  

Innra og ytra mat í Arnarsmára er umbótamiðað og eru niðurstöður þess opinberar, birtar á 

heimasíðu skólans og má sjá umbætur í fylgisskjali 1. 

 

 

5. Áherslur í starfi leikskólans  
Helstu áherslur í starfi leikskólans næsta skólaár verða að halda áfram að einfalda starfið þannig að 

við séum ekki að taka að okkur of mörg verkefni heldur að dýpka sig frekar í því sem við viljum standa 

fyrir. Nýta mannauðinn og skipuleggja starfið út frá þeim breytingum sem hafa orðið á starfsumhverfi 

leikskólanna og gjaldskrárbreytingum.  Áfram verður lögð áhersla á markvissari vinnu hjá Matsteymi 

skólans með aðkomu barna og foreldra. 

 

Þróunar- og nýbreytnistarf  

Erasmus+ og menntun til sjálfbærni 
Kópavogsbær er að innleiða heimsmarkmið og menntun til sjálfbærni. Leikskólastjóri fór í framhaldi 

af styrk sem hann fékk ásamt fleiri kennurum og stjórnendum í Kópavogi sem fjármagnaður var af 

Erasmus+ 

Styrkurinn fól í sér fræðslu til að: 

• Öðlast innsæi í hugmyndafræði um sjálfbærni og verkfæri til innleiðingar. 

• Þjálfun í færni til að kennarar, skólastjórnendur og stefnumótendur skólastarfs geti 

skipulagt/innleitt sjálfbærnimenntun í sinni stofnun/skólaumhverfi 

Leikskólastjóri fór á tengslaráðstefnu Erasmus+ í Póllandi í maí 2023 ásamt leikskólaráðgjafa á 

menntasviði. Í framhaldi af því hefur Arnarsmári sótt um styrk til verkefnis með Eistlandi og Belgíu 

sem fjallar um sjálfbærnimenntun leikskólabarna. Ef styrkur fæst, hefst verkefnið vor 2024. 

Arnarsmári réttindaskóli 
Réttindaráð barna er starfandi við skólann. Nýtt ráð er stofnað á hverju skólaári með þeim börnum 

sem vilja taka þátt í því starfi og stefnt er að því að þau fái fleiri tækifæri til að meta skólastarfið og 

hafa áhrif. Stöðumat kennara er á áætlun haust 2023. 

6. Foreldrasamstarf  
 

Gott foreldrasamstarf er mjög mikilvægt í starfi leikskólans. Kennarar Arnarsmára leggja áherslu á að 

foreldrar upplifi sig velkomna í skólann og að þeir finni að kennurum sé annt um börn 

þeirra. Samstarf kennara og foreldra á að byggja á gagnkvæmum skilningi og virðingu fyrir viðhorfum 

og þekkingu hvors annars. Þetta byggir á þeirri forsendu að foreldrar beri meginábyrgð á uppeldi 

barna sinna. Mikilvægt er að þessir aðilar geti treyst hver öðrum, deilt sjónarmiðum sínum og tekið 

sameiginlegar ákvarðanir er varða einstök börn.  

Í Arnarsmára er mikil foreldrasamvinna bæði formleg og óformleg.  Formleg samvinna eru 

einstaklingssamtöl, foreldrafundir og netpóstur en óformleg samvinna er t.d. dagleg samskipti þegar 

börnin koma og fara og upplýsingar skráðar á töflur í fataherbergjum. Miklar upplýsingar koma einnig 

fram á heimasíðu skólans.  

Forráðamenn eru hvattir til þátttöku í leikskólastarfinu sem byggir á þeirri hugmynd að fjölskyldan og 

leikskólinn séu samstarfsaðilar. Forráðamenn eru ávallt velkomnir í leikskólann en eru sérstaklega 

boðnir í mömmu-ömmu/pabba-afa morgunmat, opið hús á vorönn og á Degi leikskólans, 

útskriftarhátíð elstu barnanna og sveitaferð leikskólans. Þeir taka einnig þátt í og/ eða aðstoða við 

hina ýmsu viðburði í leikskólanum. 

 

Foreldraráð 
Samkvæmt lögum þarf foreldraráð að vera starfandi við hvern leikskóla og markmið þess er að styðja 

við starf leikskólans. Starfsreglur, fundargerðir og upplýsingar um starfandi foreldraráð má finna á 

heimasíðu leikskólans.  

 

Verkefni foreldraráðs eru:  

• Að gefa umsagnir til leikskóla og leikskólanefndar um starfsáætlun, skólanámskrá, þróunar-

verkefni og aðrar áætlanir sem varða starfsemi leikskólans 

• Að fylgjast með framkvæmd skólanámskrár og annarra áætlana og kynningu þeirra fyrir 

forráðamenn 

• Að gefa umsagnir um allar meiriháttar breytingar á leikskólastarfi 

Foreldrafélag 
Foreldrafélag er starfandi við leikskólann og tekur stjórn þess þátt í undirbúningi og framkvæmd 

ýmissa viðburða. Stjórnin fundar nokkrum sinnum yfir árið.   

Markmið foreldrafélagsins eru:  

• Að efla samvinnu forráðamanna og starfsfólks. 

• Að taka þátt í viðburðum og styðja við ýmis konar starfsemi leikskólans 

Foreldrar í Arnarsmára hafa verið mjög virkir í öllu sem gert er á vegum skólans og foreldrafélagsins 

og mæta alltaf vel. Rukkað er einu sinni á ári í sjóð sem greiðir fyrir ýmsar ferðir, leikrit og fyrirlesara 

á foreldrafundi.   

 

7. Starfsmannamál 
 

Samsetning starfsmannahópsins  

Í Arnarsmára er gert ráð fyrir skólaárið 2023-2024, 12.42 stöðugildum á deildum, 3,5 stöðugildi vegna 

sérkennslu 1.og 2.fl., 100% stöðu leikskólastjóra, 30% stjórnunarstöðu aðstoðarleikskólastjóra, 50% 

stöðu sérkennslustjóra og 175% stöðugildi í eldhúsi. Að auki er ákveðið starfshlutfall til afleysinga 

vegna veikinda, undirbúningstíma og sérkennslu barna.  

Síðasta starfsár voru 13,8 stöðugildi á deildum og  3,8 stöðugildi vegna sérkennslu.  

Leikskólaárið 2023-2024 starfa í Arnarsmára auk stjórnenda, fimm leikskólakennarar með 

deildarstjórn, einn leikskólakennari með deildarstjórn / afleysing, einn í námi í 

leikskólakennarafræðum við HÍ, tveir í meistaranámi til leikskólakennara við HÍ, íþróttafræðingur, 

listasmiðjustjóri, sérkennslustjóri, leiðbeinendur, matráður og aðstoðarmatráður.  

Starfsmannavelta hefur ekki verið mikil og starfa margir reynslumiklir kennarar og starfsmenn í 

Arnarsmára  

• 15% starfsmanna hafa starfað lengur en 20 ár í Arnarsmára 

• 32% starfsmanna hafa starfað lengur en 12 ár í Arnarsmára 

• 50% starfsmanna hafa starfað lengur en 5 ár í Arnarsmára 

 

 

 

Starfsmannastefna  
Góð samskipti og gagnkvæm virðing hafa grundvallarþýðingu fyrir vellíðan í starfi og 

starfsárangur. Starfsfólk er sameiginlega ábyrgt fyrir því að viðhalda góðum starfsanda. 

Í Arnarsmára er lögð rík áhersla á gott samstarf allra starfsmanna, sem er í anda stefnu skólans, þ.e. 

vinnu með vináttuna og Blæ, dyggðirnar og Uppbyggingarstefnuna.  Mannauður er nýttur eftir 

föngum og þátttökustjórnun er við lýði. 

Gerðar hafa verið vinnulýsingar um mjög marga starfsþætti skólans. Þær lýsa hvaða hefðir og venjur 

eru um hina ýmsu verkþætti og það auðveldar mjög samhæfingu í starfi. 

Lögð er áhersla á að starfsfólk leikskólans vinni sem ein heild. Fræðsla og umræða á skipulagsdögum 

og fræðslumorgnum er hluti af þeirri stefnu að auka faglegan og persónulegan þroska og hæfni 

starfsfólks. Starfsfólki gefst auk þess kostur á að sækja námskeið er varða 

leikskólastarf. Móttökuáætlun er til staðar fyrir nýtt starfsfólk en er á áframhaldandi endurmati þetta 

skólaárið.  

Starfsmannasamtöl eru einu sinni á ári eða oftar ef þörf þykir og markmiðasamtöl 6-8 mánuðum eftir 

starfsmannasamtal. 

 

8. Símenntunaráætlun 
Leikskólastjórnendur ákvarða almenna þörf fyrir námskeið/endurmenntun út frá áhersluatriðum 

næsta skólaárs, óskum starfsmanna og fjárhagsáætlun skólans. Starfsfólk fer á námskeið og  

fyrirlestra sem nýtast skólastarfinu, auka faglegan og persónulegan þroska og hæfni starfsmanna. 

Starfsfólki er skylt að fara á námskeið sem þeim er ætlað að fara á samkvæmt símenntunaráætlun 

(sjá fylgiskjal 2) skólans og þau eru haldin á starfsdögum, starfsmannafundum eða fyrir utan 

leikskólann.  

Síðasta skólaár voru nokkur námskeið og fræðsla  sem allir tóku s.s vellíðan í leik og starfi á vegum 

Hugafrelsis, Lubbanámskeið ½ dagur, fræðslumorgnar í leikskólanum um Uppbyggingastefnuna, spil, 

aðlögun, tækni með leikskólabörnum og fleira. Þau námskeið sem eru í boði eru kynnt starfsmönnum 

og reynt verður að hvetja starfsfólk en frekar til nýta sér þá möguleika á námskeiðum sem eru í boði 

og það hvatt til að sækjast eftir því. Að auki fóru einstaka starfsmenn á fjölbreytt námskeið og 

ráðstefnur tengdu skólamálum s.s. innra mat, grænkerafæði, Verkfærakistan, ADHD námskeið o.fl. 

 

Skipulagsdagar  
 
Skipulagsdagar í leikskólum Kópavogsbæjar eru fimm á ári. Fjórða hvert ár geta leikskólar sótt um 

sjötta skipulagsdaginn ef um námsferð erlendis er ræða. Skipulagsdagar verða m.a. nýttir til að efla 

fagþekkingu, styrkja starfshópinn, deildafundi, skipulag starfsins og kynningu og fræðslu um stefnur 

og áætlanir  

 

1. Föstudagurinn. 22. september 

2. Miðvikudaginn 15.nóvember  

3. Mánudagurinn 2.janúar  

4. Miðvikudagurinn 12.mars  

5. Föstudagur 10. Maí 

 

 

 

 



Leikskólinn Arnarsmári Starfsáætlun 2023-2024 
 

  

 15 

 

9. Aðrar upplýsingar 

 
Fjöldi barna  
Skólaárið 2023-2024 eru 85 börn í vistun. Af þeim eru 8 börn sem eiga báða foreldra af erlendum 

uppruna og 5 börn sem eiga annað foreldri erlent og hitt íslenskt.  

Fjöldi dvalarstunda er 639,75 og barngildin eru 98,21 sem er töluvert minna en síðasta skólaár. 

Meðaldvalartími barna á dag eru 7,5 klst. en var síðasta skólaár 8 klst. og 12 mín ( 8,2 stundir).  

Í vetur eru stöðugildi vegna sérkennslu 4,4 þar af eru 3,5 stöðugildi vegna barna í 1. og 2. flokki 

 

 

 

 

 

 

 

Húsnæði og lóð  
 

Skólaárið 2022 – 2023 
Skipt var um gólfdúk í matsal skólans, Gulldeild og á gangi eldri álmu. Eins var skipt um dúk á veggjum 

í matsal. Ný ljós ( LED)  voru sett upp í skólanum í stað eldri og orkufrekari ljósa. Nýtt brunakerfi var 

keypt á vormánuðum en ekki sett upp fyrr en í ágúst 2023. 

 

 

Ósk um viðhald skólaárið 2023 – 2024 
 

Athugasemdir vegna vinnuaðstöðu og hollustuhætti í eldhúsi hafa komið fram í úttekt 

heilbrigðiseftirlits. Óskað hefur að tekið verði tillit þess og að við fáum breytingar á eldhúsi sem hefur 

verið samþykkt og er á ætlun næsta sumar. Á meðan beðið er eftir því þarf að gera við glugga í 

eldhúsi. 

Komið að málningu veggja þar sem skemmdir mátti sjá og bólgna málningu. Búið er  að hafa samband 

við deildarstjóra eignaumsjónar Kópavogs vegna málun á veggjum á deildum og þar sem er bólgin 

málning. Skipta þarf um hljóðdempun í loftum og laga brotnar og lausar flísar í fataherbergi eldri 

deilda.  

 

 

Aldursskipting Fjöldi barna 

Börn fædd 2018 20 

Börn fædd 2019 20 

Börn fædd 2020 26 

Börn fædd 2021 19 



Leikskólinn Arnarsmári Starfsáætlun 2023-2024 
 

  

 16 

 

Öryggismál 

 
Í leikskólanum er starfandi öryggisnefnd og áfallaráð. Hlutverk þeirra er m.a. að stuðla að öryggi og 

heilbrigði starfsfólks og barna og koma í veg fyrir heilsutjón.  

Hlutverk áfallaráðs er að koma að málum sem hafa áhrif á andlega líðan barna og starfsfólks svo sem 

slys, veikindi, sorg eða einelti.    

Slys eru skráð í gegnum forritið Atvik í samstarfi við Vís. Skólaárið 2022-2023 urðu fimm slys á 

börnum, 1 minniháttar slys og eitt næstum slys. Brugðist hefur við þeim. 

10. Fylgigögn 
 

Fylgiskjal 1  - Umbótaáætlun  

Fylgiskjal 2 - Símenntunaráætlun  

Fylgiskjal 3 - Leikskóladagatal  

Fylgiskjal 4 - Umsögn foreldraráðs  

 
 



Fylgiskjal 1 -Umbótaáætlun       

Viðfangsefni/markmið Vegna Aðgerðir til umbóta Tímarammi Ábyrgð Viðmið um árangur Staða 

Námssviðið  
Sköpun og menning 

 
Stefna sveitarfélags 

Að deildarstjórar og kennarar 
deilda vinni markvisst með 
niðurstöðu matsins. 

2023/2024 Stjórnendateymi 

Þeir þættir í mati 
síðasta skólaárs verði 
komnir í það horf sem 
við viljum 

Nýtt námsvið metið á 
hverju vori, gengur 
vel. 

Móttökuáætlun 

 
Stefna sveitarfélags 

Yfirfara móttökuáætlun og koma í 
fastara form viðtölum við nýtt 
starfsfólk  

2023/2024 Stjórnendateymi 

Allir nýir starfsmenn 
fái nýliðaviðtöl og 
starfsmenn deilda 
starfsmannasamtöl 

Er  í farvegi, hluti 
verið metin á síðasta 
skólaári, verður 
haldið áfram þetta ár 

Salerni barna / vinnuaðstaða 

Heilbrigðiseftirlit og 
starfsmannasamtöl 

Óskað hefur eftir lagfæringu við 
eignadeild. Hefur verið samþykkt 
og búið að teikna. Er á áætlun 
næsta sumar 

2023/2024 Stjórnendateymi 
Breytingum verði 
lokið. 

Er í farvegi 

Dagskipulag og verkefni 

Niðurstöður 
starfsmannasamtala 

Dagskipulag og verkefnin verið 
endurskoðuð á fundum. Unnið út 
frá breyttu aðgerðardagatali í 
vetur 

2023/2024 
Stjórnendateymi 
skólans 

Endurmat / könnun 
að vori 

 

Deildafundir 

Niðurstöður 
starfsmannasamtala 

Deildafundir festir betur í 
skorðum, stjórnendur minna á 
fundina á morgunfundi í upphafi 
viku 

2023/2024 
Stjórnendateymi 
skólans 

Endurmat / könnun 
að vori 

 

Hindranir í þátttöku í símenntun 

 
Niðurstöður 
starfsmanna- 
könnunar 

Starfsmannasamtöl taki á þessu 
og kynning á skipulagsdögum 

Vor 2023 Leikskólastjóri 

Símenntunaráætlun – 
farið yfir 
símenntunarþörf í 
starfsmannasamtölum 
og sett í 
umbótaáætlun 

Lokið 

Áhættumat 

Ytra mat Leikskólastjóri fari á námskeið hjá 
vinnueftirliti 
 

2022/2023 
Öryggisvörður og 
Öryggisfulltrúi 

Lokið að vori 
Áhættumat hefur 
verið framkvæmt 
Námskeið eftir 

Læsisstefna leikskólans 

 

Stefna sveitarfélags Var endurskoðuð og uppfærð á 
heimasíðu 

2022/2023 Stjórnendateymi 
Áherslur læsisstefnu 
sýnilegar í starfi  

Lokið 

Réttindaráð 

Réttindaskóla 
verkefni Fjölga verkefnum Réttindaráðs 2022/2023 Matsteymi 

Börn sitji matsfundi, 
matsgögn frá börnum 
liggi fyrir 

Lokið 

Lubbi og málhljóðin 

Umræður á 
skipulagsdegi 

Lubbi verði sýnilegri og unnið 
samræmdara þvert á deildar 

2022/2023 Skólastjórnendur 
Könnun að vori til 
starfsmanna og 
foreldra 

Komið af stað, búið 
að setja upp 
upplýsingar fyrir 
framan allar deildar – 
könnun ófarin 

Námssviðið  
Læsi og samskipti metið 

 
Stefna sveitarfélags Að deildarstjórar og kennarar 

deilda vinni markvisst með 
niðurstöðu matsins. 

2022/2023 Stjórnendateymi 

Þeir þættir í mati 
síðasta skólaárs verði 
komnir í það horf sem 
við viljum 

Lokið 

Vinna að jákvæðum og styðjandi 
starfsanda 

Starfsmanna 
könnun Hrósa, miðla upplýsingum, deila 

ábyrgð. Hópefli, uppákomur í 
daglegu starfi o.s.frv. 

2022/2023 Stjórnendateymi 

Koma hópefli og 
uppákomum í það 
horf sem var fyrir 
samkomutakmarkanir 

Lokið 
Koma hópefli og 
uppákomum í það 
horf sem var fyrir 
samkomutakmarkanir 

Starfsmannasamtöl  

Niðurstöður 
starfsmanna 
könnunnar 
 

Stjórnendur taki frá tíma, kynni 
sér nýr viðtalsblöð frá 
mannauðsdeild. Starfsfólk fái 
blöðin tímanlega til að undirbúa 
sig fyrir viðtalið  

2022/2023 Skólastjórnendur 
Allt starfsfólk hafi 
fengið samtal vor 
2023 

Lokið 

Fagfundir 

Niðurstöður 
starfsmanna- 
könnunar Ræða markmið, skoða þróun 

fagfunda í öðrum leikskólum. 
2022/2023 Stjórnendateymi 

Tillögur um innihald 
og fjölda liggi fyrir. 

Lokið 
Einn fundur á önn til 
að byrja með. 
Endurmetið í vor 

Fylgiskjal 2–Símenntunaráætlun 
 

      

Þátttakendur Lýsing á námskeiði Markmið Dagsetning Tímafjöldi Kostnaður Ábyrgð 

Allt starfsfólk Deildafundir Upplýsingagjöf, fræðsla 
og fleira 

Allt skólaárið 2x í mánuði Unnið í 
vinnutíma 

Deildastjórar / 
Leikskólastjóri 

Allt starfsfólk 

Starfsmannasamtöl 

Til að gefa 
starfsmanninum 

tækifæri til að skoða 
sjálfan sig í stafi og að 
gefa þeim tækifæri til 

að koma með 
ábendingar til 

stjórnenda um starf 
leikskólans 

vor 2024 
30 mín pr. 

Starfsmann 
Unnið í 

vinnutíma 
Leikskólastjóri og 

aðstoðarleikskólastjóri 

Nýtt starfsfólk Nýliðafræðsla í Arnarsmára  Farið yfir 
starfsmannahandbókina 

Upphaf starfs 
og 4-6 vikum 
eftir að starf 
hefst 

20-30 mín Unnið á 
vinnutíma 

Leikskólastjóri og 
deildastjórar 

Nýtt starfsfólk Nýliðafræðsla um uppbyggingu Farið yfir 
hugmyndafræði 

Uppeldi til ábyrgðar 

vorönn  1 klst Unnið á 
vinnutíma 

Leikskólastjórnendur 

Fagfólk Fagfundir Fræðilegar umræður og 
stefnumótavinna, 

Verður 1x á 
önn 

2 tímar x2 = 4 
tímar 

Tekið af 
yfirvinnukvóta 

Leikskólastjóri 

Allir starfsmenn Skipulagsdagar Námskeið útikennsla 22.september 6 tímar Styrkur Leikskólastjóri 

Allir starfsmenn 

Skipulagsdagar haust 

Kynning – fræðsla um 
samþætta þjónustu  Á 

Skipulagsdegi 
2 tímar 

Óljóst 

Leikskólastjóri 

Allir starfsmenn 
Fræðsla um ýmsa þætti í 
leikskólastarfinu og fagmennsku 

Fræðslumorgnar 
6-8 vikna 
fresti allt 
skólaárið 

30 mín í senn 

Unnið á 
vinnutíma Leikskólastjórnendur 

Deildastjórar Deildastjórafundir 

Skapa umræður 
um starfið og 

samstilling 
stjórnendateymis 

1x í viku 1 klst hvert skipti 
Unnið á 

vinnutíma 
Leikskólastjóri 

Deildastjórar 
Námskeið fyrir deildarstjóra 

Þekkingarmiðlun 

Fræðsla fyrir 
deildarstjóra / tveir sem 

fara 
8 skipti 3 klst hvert skipti 

Unnið á 
vinnutíma 

Leikskóladeild 

Allir starfsmenn Skyndihjálp 

Auka öryggi 
starfsmanna og barna 

1 skipti 4 klst 
Unnið á 

vinnutíma 
Leikskólastjóri 

Allir starfsmenn 

Skipulagsdagar 
Endurmat á skólaárinu, 
ýmsir matslistar unnir 

og sumarstarf skipulagt 
19.maí 8 tímar 

Unnið í 
vinnutíma 

Leikskólastjóri 

Allir starfsmenn 
Fræðsla að ósk starfsmanna s.s. 

Kraganámskeið og fleira 

Að starfsmenn fái 
tækifæri til að hafa áhrif 

á eigin þátttöku í 
endurmenntun 

Haustönn/ 

Vorönn  
Greitt úr sjóðum 

starfsmanna Leikskólastjórnendur 

